
				ఈ పుట ఆమోదించబడ్డది
	(4) రాష్ట్ర సమాచార కమిషన్ కార్యకలాపాల సాధారణ పర్యవేక్షణ, దిశానిర్దేశం, నిర్వహణ అధికారాలు రాష్ట్ర ప్రధాన సమాచార కమిషనర్ కు సంక్రమిస్తాయి. ఈ అధికారాల వినియోగంలో ప్రధాన సమాచార కమిషనర్ కు రాష్ట్ర సమాచార కమిషనర్లు సాయపడతారు. ఈ చట్టంకింద స్వతంత్ర ప్రతిపత్తితో మరే అధికారానికి, ఆదేశాలకు  లోబడకుండా వినియోగించే అన్ని అధికారాలనూ నిర్వహించే అన్ని పనులనూ  రాష్ట్ర సమాచార కమిషనర్  వినియోగించవచ్చు, నిర్వహించవచ్చు.

	(5) రాష్ట్ర ప్రధాన సమాచార కమిషనర్, రాష్ట్ర సమాచార కమిషనర్లు ప్రజా జీవనంలో సుప్రసిద్ధులై ఉండాలి. వారికి  విశాలమైన విషయ పరిజ్ఞానం, చట్టం, శాస్త్రసాంకేతిక రంగాలు, సామాజిక సేవ, మేనేజ్ మెంట్, జర్నలిజం, ప్రసార మాధ్యమాలు, కార్యనిర్వహణ, పరిపాలనలో అనుభవం ఉండాలి.

	(6) రాష్ట్ర ప్రధాన సమాచార కమిషసర్, సమాచార కమిషనర్లు పార్లమెంట్ సభ్యులుగానీ రాష్ట్రాలు లేక కేంద్రపాలిత ప్రాంతాల శాసనసభసభ్యులుగానీ అయి ఉండరాదు. ఆర్థికంగా లాభం చేకూరే ఏ ఇతర పదవిలోనూ ఉండరాదు. ఏ రాజకీయ పార్టీతోనూ సంబంధం ఉండరాదు. ఏ ఇతర వ్యాపారాన్ని గానీ, ఇతర వృత్తిని కానీ నిర్వస్తూ ఉండకూడదు.

	(7) రాష్ట్ర సమాచార కమిషన్ కేంద్ర కార్యాలయం రాష్ట్ర ప్రభుత్వం అధికార గెజిట్లో ప్రకటించిన చోట ఏర్పాటవుతుంది. రాష్ట్రప్రభుత్వంనుంచి ముందుగా ఆమోదం పొందిన తర్వాత రాష్ట్రసమాచార కమిషన్ రాష్ట్రంలోని  ఇతర ప్రాంతాల్లో కార్యాలయాలు నెలకొల్పవచ్చు.



16. (1)రాష్ట్ర ప్రధానసమాచార కమిషనర్  ప్రమాణస్వీకారం చేసిన నాటి నుంచి అయిదేళ్ల పాటు  పదవిలో ఉంటారు. రాష్ట్ర ప్రధానసమాచార కమిషన్ పునర్నియామకానికి అవకాశం లేదు. 65 ఏళ్ల వయస్సు నిండిన  తర్వాత పదవిలో ఉండేందుకు వీలుకాదు.


	(2) ప్రతి రాష్ట్ర సమాచార కమిషనర్ పదవి చేపట్టిన నాటి నుంచి అయిదేళ్లపాటు లేక 65 ఏళ్ల వయస్సు వచ్చేవరకూ ఏది ముందయితేఅంతవరకూ పదవిలో ఉంటారు. పదవీ విరమణ తర్వాత పునర్నియామకానికి అవకాశం లేదు. ఈ సబ్ సెక్షన్ కింద పదవీ విరమణచేసే ఏ రాష్ట్ర సమాచార కమిషనర్ అయినా సెక్షన్  (3)లో నిర్దేశించిన విధంగా రాష్ట్ర ప్రధాన సమాచార కమిషనర్ గా  నియమితులయ్యేఅర్హత ఉంటుంది. అలా ప్రధాన సమాచార కమిషనర్ గా నియమితులైన రాష్ట్ర సమాచార కమిషనర్  ఈ రెండు పదవుల్లోనూ కలిపి అయిదేళ్లకు మించిపదవిలో ఉండరాదు.

	(3) రాష్ట్ర ప్రధాన సమాచార కమిషనర్ లేక సమాచార కమిషనర్ పదవిలో ప్రవేశించే ముందు గవర్నర్ ఎదుటగానీ, ఈ పని కోసం గవర్నర్ నియమించిన మరో వ్యక్తి ముందు గానీ మొదటి షెడ్యూలు  లో తెలిపిన విధంగా ప్రమాణ స్వీకారం చేయాలి.

	(4) రాష్ట్ర ప్రధాన సమాచార కమిషనర్ లేక  సమాచార కమిషనర్ ఎప్పుడైనా స్వదస్తూరితో  గవర్నర్ కు లేఖ రాసి  పదవికి రాజీనామా సమర్పించవచ్చు. సెక్షన్ 17లో నిర్దేశించిన రీతిలో రాష్ట్ర ప్రధాన సమాచార కమిషనర్ ను లేక  రాష్ట్ర సమాచార కమిషనర్ ను  పదవి నుంచితొలగింవచ్చు.

	(5) వేతనాలు, అలవెన్సులు, ఇతర సర్వీసు నిబంధనలు :
	(ఎ) రాష్ట్ర ప్రధాన సమాచార కమిషనర్ కు ఎన్నికల కమిషనర్ తో సమానంగా ఉంటాయి.



		(బి) రాష్ట్ర సమాచార కమిషనర్ కు రాష్ట్రప్రభుత్వ ప్రధాన కార్యదర్శితో సమానంగా ఉంటాయి. రాష్ట్ర ప్రధాన సమాచార కమిషనర్, సమాచార కమిషనర్ గా నియమితులైన సమయంలో,  గతంలో కేంద్ర ప్రభుత్వం  కింద లేక  రాష్ట్ర ప్రభుత్వం కింద చేసిన సర్వీసుకు పెన్షన్ తీసుకుంటున్నట్లయితే

"https://te.wikisource.org/w/index.php?title=పుట:Telugu_Right_to_Information_Act.pdf/16&oldid=237223" నుండి వెలికితీశారు

